
НАКРАТКО  

2022 година е 18-та година во работењето на Центарот за граѓански комуникации (ЦГК) и 
последна година од спроведувањето на тековниот петгодишен Стратешки план за 
работењето (2018-2022).  

И годинава продолжи динамичното работење од претходните години за што зборуваат 
следниве сумирани резултати:  

» Спроведени се и објавени 22 истражувања;  
» Изработени се и објавени 5 бази на отворени податоци;  
» Директно и длабочински се мониторирани 275 тендери;  
» Организирани се повеќе од 20 обуки, конференции, работилници и дебати со 

повеќе од 200 учесници; 
» Спроведена е анкета со 284 фирми за нивното учество во јавните набавки;  
» Спроведено истражување на државните институции за нивните кадровски 

капацитети за јавните набавки;  
» Отпечатени се и дистрибуирани 9 публикации (извештаи, анализи и документи за 

јавни политики) во 1.900 примероци, достапни и во електронска форма;  
» Извештаите, препораките, истражувањата и прирачниците на ЦГК се преземени 

112.033 пати од интернет страницата www.ccc.org.mk; 
» Со објавите на ЦГК на социјалните мрежи опфатени се 1.162.490 луѓе;  
» Основната веб-страница на ЦГК www.ccc.org.mk е посетена 70.000 пати;  
» Специјализираниот веб-портал на ЦГК www.opendata.mk има повеќе од 6.000 

илјади прегледи; 
» Објавени се 478 новинарски текстови врз основа на нашите активности и 

резултатите од нивното спроведување во голем број медиуми во земјава;  
» Препорачани се стотина конкретни мерки за потранспарентно работење и за 

намалување на просторот за корупција.  

Во 2022 година продолжи редовниот мониторинг на јавните набавки во земјава кој ЦГК 
го спроведува веќе 14 последователни години, со детектирање и укажување на 
слабостите и проблемите во системот на јавни набавки и со предлагање мерки за 
намалување на можностите за злоупотреби и на просторот за корупција. Како резултат 
на оваа активност, во значителна мера се подобрени транспарентноста и отчетноста во 
трошењето на јавните пари преку тендерите, како и законската рамка во областа на 
јавните набавки.  

Докажаната методологија според која ЦГК го спроведува мониторингот на јавните 
набавки претставува основа за спроведување на слични активности на регионално ниво, 
односно во рамките на проектот „Балкан Тендер Воч“ за мониторинг на јавните набавки 
во земјите од Западен Балкан.  

Во сферата на јавните набавки, истовремено со активностите на системско ниво, ЦГК 
спроведува и активности за утврдување на транспарентноста, отчетноста и интегритетот 
во јавните набавки на институционално ниво. Годинава се истражуваа и анализираа овие 
аспекти кај општините и кај јавните претпријатија во земјава основани од општините.  

По низата истражувања, мониторинг и анализи на трошењето на јавните пари при 
зголемени ризици од корупција во услови на набавки на средства за заштита од КОВИД-
19 во текот на 2020 и 2021 година, во 2022 година Центарот за граѓански комуникации се 

http://www.ccc.org.mk;/
http://www.ccc.org.mk/
http://www.opendata.mk/

зафати со истражување на друга, значајна област во јавните набавки, т.н. зелени набавки. 
За прв пат беа спроведени мониторинг на јавните набавки поврзани со заштитата на 
животната средина и истражување на (не)примената на „зелените“ јавни набавки во 
земјата и влијанието на корупциските ризици во процесот. Активноста резултираше со 
Извештај и документ со препораки за поттикнување на спроведувањето на зелени јавни 
набавки и спречување на корупцијата во процесот.  

Во другата главна област на делување – полето на унапредување на капацитетите на 
новинарите и медиумите, во 2022 година продолжија значајни активности за 
зајакнување на истражувачкото новинарство и соработката меѓу медиумите и 
невладините организации во остварување на нивната заедничка општествена улога. 
Продолжи и редовното асистирање на новинарите при нивните истражувања на 
корупцијата и трошењето јавни пари.  

ЦГК и годинава спроведе мноштво истражувања за важни појави, прашања и области за 
натамошно користење на новинарите и невладините организации, а кои се објавуваат во 
отворен формат на веб-порталот www.opendata.mk што овозможува нивна натамошна 
употреба од сите заинтересирани.  

Во текот на 2022 година, преку низа активности, беше изработена и донесена нова 
петгодишна Стратегија за работа (2023-2027) во која се предвидени пет стратешки 
приоритети за делување на организацијата и тоа: антикорупција и добро владеење; 
медиуми; евроинтеграција; одржлив економски развој и градење капацитети на 
организацијата и долгорочна финансиска одржливост.  

Активностите на ЦГК во 2022 година се спроведуваа во рамките на седум проекти, 
финансиски поддржани од: Европската Унија, Швајцарската агенција за развој и 
соработка, УСАИД, Кралството Холандија, Светската банка и Фондацијата Отворено 
општество – Македонија, а кои се спроведуваат самостојно или во партнерство со други 
невладини организации од земјата и од регионот.  

Подетални информации за проектите, спроведувањето, активностите, резултатите, 
постигнувањата, донаторите и партнерите на ЦГК можат да се добијат и на нашата 
интернет страница www.ccc.org.mk.   

http://www.opendata.mk/
http://www.ccc.org.mk/

ЗА НАС  

Центарот за граѓански комуникации (ЦГК) е основан во април 2005 година како 
невладино, непрофитно и непартиско здружение на граѓани. Во своето досегашно 
дејствување ЦГК ја фокусира својата работа врз две групи од меѓусебно поврзани 
активности: (1) мониторинг на државните институции и врз основа на тоа, 
препорачување мерки и политики за унапредување на работењето и за намалување на 
просторот за корупција и (2) унапредување на способноста на новинарите и на посебната 
улога на медиумите и на невладините организации во борбата против корупцијата и 
зголемувањето на транспарентноста, одговорноста и отчетноста на државните 
институции.  

Во оваа насока ЦГК досега има изработено и предложено неколку стотини конкретни 
препораки за преземање мерки за унапредување на регулативата и практиката во насока 
на потранспарентно, поотчетно и поодговорно работење на централната и на локалните 
власти, има обучено повеќе од петстотини новинари од националните и од локалните 
медиуми за истражување и известување за корупција и претставници на граѓански 
организации, а има изработено, спроведено и објавено повеќе од двесте истражувања, 
анализи и прирачници.  

Претставници на ЦГК редовно учествуваат на работилници и во експертски групи за 
креирање стратегии и мерки за борба против корупцијата и за други прашања од 
областите на делување на ЦГК.  

Активностите на ЦГК се насочени кон вработените во државните институции и органи на 
централно и на локално ниво, кон новинарите, бизнисмените и нивните здруженија, кон 
претставниците на невладините организации, како и кон граѓаните на локално и на 
централно ниво, како крајни корисници на резултатите од делувањето на 
организацијата.  

Персоналот на ЦГК во 2022 година броеше седуммина вработени и неколку постојани 
соработници – експерти од сферите на делување на ЦГК. Органите на управувањето и 
раководењето на ЦГК вклучуваат Собрание на здружението како највисок орган, 
Извршен одбор и претседател на здружението.  

ВИЗИЈА НА ЦГК 

ЦГК е докажан 
општествен чинител 
во демократизација 
на македонското 
општество, подобро 
информирање на 
граѓаните и 
транспарентно и 
одговорно владеење. 

МИСИЈА НА ЦГК  

ЦГК ја развива и подобрува 
комуникацијата помеѓу 
општествените фактори за 
процесите од пошироко значење. 
Ги мониторира, анализира и 
јакне општествените процеси во 
земјата и регионот во делот на 
антикорупција и добро 
владеење, евроинтеграција, 
медиуми и економски развој.  

СТРАТЕШКИ ПРИОРИТЕТИ  
 
- Антикорупција и добро 
владеење;  
- Медиуми;   
- Евроинтеграција;   
- Економски развој и  
- Градење капацитети на 
организацијата и 
долгорочна финансиска 
одржливост.  

ПРОЕКТНИ АКТИВНОСТИ И ОСТВАРУВАЊА  

МОНИТОРИНГ НА ЈАВНИТЕ НАБАВКИ (2008-2022), ВО 2022 ГОДИНА ФИНАНСИСКИ 

ПОДДРЖАН ОД ИНСТИТУЦИОНАЛНАТА ПОДДРШКА НА ЦГК ОД ПРОГРАМАТА НА 

ШВАЈЦАРСКАТА АГЕНЦИЈА ЗА РАЗВОЈ, ЦИВИКА МОБИЛИТАС (2019-2022) 
 

Преку директно следење на јавните набавки се детектираат основните 
слабости во спроведувањето на тендерите и се препорачуваат 
конкретни мерки за надминување на проблемите , на нерационалното 
трошење на јавните пари и за стеснување на просторот за корупција.  

Во текот на 2022 година:  

» Директно се мониторирани 165 тендери спроведени од државни институции на 
национално и на локално ниво;  

» Објавени е редовниот извештај од мониторингот на јавните набавки со преглед 
на состојбата, детектирани слабости и простор за злоупотреба и корупција во 
јавните набавки;  

» Објавени се два Индекса на рационалност, бр. 18 и бр.19, во кои се споредени 
цените по кои се купувани шест исти производи од 63 различни институции.  

» Препорачани се низа конкретни мерки што треба да се преземат за 
унапредување на системот на јавни набавки во земјава, било за промени во 
регулативата или за начинот на спроведувањето на јавните набавки;  

» Изработена е анализа на жалбените постапки во јавните набавки;  
» Спроведена е анкета на јавното мислење меѓу фирмите-учеснички на постапките 

за јавни набавки за проценка на нивното искуство од учество на тендерите.  

 

 

 

https://www.ccc.org.mk/images/stories/37mk.pdf
https://www.ccc.org.mk/images/stories/ir18mk.pdf
https://www.ccc.org.mk/images/stories/ir19mk.pdf

Покрај активностите поврзани со мониторингот на јавните набавки, во рамките на 
стратешката поддршка од Програмата за граѓанско учество и институционалната 
поддршка од Програмата Цивика Мобилитас, спроведени се и следниве позначајни 
активности:  

» Спроведено е истражување и изработено е рангирање на 97 институции (Влада, 
министерства, Собрание на РМ и општини и Градот Скопје) според нивото на 
Активната транспарентност, која стана главен критериум за мерење на 
транспарентноста на државните институции во земјава така што информациите 
од активната транспарентност станаа задолжителни за објавување во новиот 
Закон за слободен пристап до информациите од јавен карактер, во Стратегијата 
за транспарентност на Владата (2019-2021), како и во Акциските планови за 
Партнерство за отворена власт 2018-2020 и 2021-2023.  

» Специјалниот вебсајт за поедноставен приказ на активната транспарентност на 
институциите www.aktivnatransparentnost.mk е надополнето со последните 
податоци од истражувањето за 2022 година.  

» Спроведено е истражување и изработено е рангирање на 30-те најголеми јавни 
и државни претпријатија според нивото на нивната транспарентност; 

» Спроведени и објавени се четири истражувања за важни прашања за животот и 
работењето на граѓаните, проследени со бази на отворени податоци на веб-
порталот www.opendata.mk како платформа на која се објавуваат истражувањата 
и базите на податоци изработени од ЦГК, со цел да бидат подостапни и полесно 
разбрани од поширок круг граѓани.  

» Асистирани се истражувачки новинари за време на нивните истражувања и 
известувања за корупција и за трошење на јавните пари.  

 
  

https://www.ccc.org.mk/images/stories/akt22.pdf
http://www.aktivnatransparentnost.mk/
https://www.ccc.org.mk/images/stories/itjp2022mk.pdf
https://www.ccc.org.mk/images/stories/itjp2022mk.pdf
http://www.opendata.mk/

ЗАШТИТА ОД КОРУПЦИЈА – ПРОЕКТ ВО РАМКИТЕ НА ПРОГРАМАТА МАТРА СО 

ФИНАНСИСКА ПОДДРШКА ОД КРАЛСТВОТО НА ХОЛАНДИЈА (2021-2024)   

Проектот вклучува активности за намалување на корупцијата и 
злоупотребата на јавните средства на локалните самоуправи преку 
зголемување на транспарентноста, отчетноста и интегритетот на 
локалните институции и спроведување на мерките предвидени во 
Националната стратегија за превенција на корупцијата и судир на 
интереси 2021-2025.  

Во текот на 2022 година:  
➢ Спроведени се осум дводневни антикорупциски обуки за 176 претставници на 

општините Битола, Кичево, Куманово, Неготино, Струмица, Тетово, Чаир и Штип 
за градење механизми за спречување на корупцијата и за подобрување на 
спроведувањето на јавните набавки;  

➢ Организирана е национална конференција: Како до поефикасна заштита од 
корупцијата на локално ниво, посветена на важноста на борбата против 
корупцијата во единиците на локална самоуправа на која присуствува 60 
претставници од институции, граѓански организации, општини и други која беше 
медиумски покриена од 28 медиуми;  

➢ Организирани се три работилници и две обуки на кои учествуваат 45 
претставници на локални партнерски граѓански организации од споменатите 
осум општини;  

➢ Спроведен е мониторинг на јавните набавки во таргетираните општини (8 
општини и 24 локални јавни претпријатија), врз основа на претходна развиена 
методологија за мапирањето на корупцијата во јавните набавки;  

➢ Изработени се и објавени извештаите од мапирањето на ризиците од корупција 
во јавните набавки на општините и јавните претпријатија;  

➢ Одржани се обуки за 20 новинари од локалните средини за истражувачко и 
аналитичко новинарство и  

➢ Испратени се дописи со 15 документи до градоначалниците, секретарите и 
лицата за интегритет на осумте општини за подобрување на системот за 
интегритет.  

 

https://www.ccc.org.mk/index.php?option=com_content&view=article&id=503%3A-8-&lang=mk

БАЛКАН ТЕНДЕР ВОЧ – ПРОЕКТ ФИНАНСИРАН ОД ЕУ ПРЕКУ ПРОГРАМАТА ЗА 

„КОНСОЛИДИРАЊЕ НА ТЕМАТСКИ РЕГИОНАЛНИ МРЕЖИ НА ОРГАНИЗАЦИИ ОД 

ГРАЃАНСКОТО ОПШТЕСТВО“ (2018-2022) 

Проектот го зголемува влијанието на граѓанското општество од земјите од 
Западниот Балкан врз антикорупциските политики и практики за време на 
целиот циклус на јавни набавки, со искористување на евроинтеграцијата како 
трансформативна агенда.  
 

Во текот на 2022 година:  
» Објавени се резултатите од директниот и длабочински мониторинг на повеќе од 

100 тендери и споредбениот извештај за оценка на состојбата во јавните набавки 
во сите земји од Западен Балкан;  

» Организирана е регионална конференција како форум за презентација на 
истражувањата и состојбите во јавните набавки во земјите од Западен Балкан, 
дискусија и размена на мислења за генераторите на корупција и начините на 
унапредување на состојбата;  

» Спроведени се студиска посета на Брисел и дискусија со претставниците на ЕУ и 
други институции за размена на мислења, искуства и презентација на наодите од 
истражувањата, како и за идните предизвици во областа.  

Проектот се спроведува во партнерство: Фондацијата за отворено општество Србија (како 
водечка организација), Фондот отворено општество Босна Херцеговина, Косовската 
Фондација за отворено општество и Мрежата за афирмација на НВО секторот - МАНС, 
Црна Гора.   

 

https://www.ccc.org.mk/images/stories/btw%202022%20eng.pdf
https://www.ccc.org.mk/images/stories/btw%202022%20eng.pdf

КОВИД-19 НАБАВКИТЕ ВО ФОКУСОТ – ПРОЕКТ ФИНАНСИРАН СО ГРАНТ ОБЕЗБЕДЕН ОД 

БАЛКАНСКИОТ ФОНД ЗА ДЕМОКРАТИЈА, ПРОЕКТ НА ГЕРМАНСКИОТ МАРШАЛОВ ФОНД НА 

СОЕДИНЕТИТЕ ДРЖАВИ И НА УСАИД (2021-2022) 

Проектот обезбедува зголемено ниво на информации за граѓаните за подобро 
разбирање на набавките поврзани со КОВИД-19 и ризиците од корупција во 
нив, како и засилен јавен притисок врз јавните институции за подобрување на 
регулативата и практиката во врска со транспарентноста, отчетноста и 
интегритетот на тендерите поврзани со кризи, и вклученост на јавните 
институции во дијалог за креирање и имплементација на јавна политика за 
подобрување на набавките во време на криза. 

 
Во текот на 2022 година:  

» Изработени се, објавени и дистрибуирани две длабочински анализи на КОВИД-19 
набавките спроведени во 2021 година (за првото и за второто полугодие) во кои 
се детектирани ризиците од корупција и претставуваат основа за унапредување 
на идните кризни набавки во земјата;  

» Изработен е, објавен и дистрибуиран документ за јавни политики за набавки во 
услови на кризи;  

» Изработена е база на податоци со сите КОВИД-19 набавки во кризните 2020 и 
2021 година;  

» Организирана е јавна дебата со 40 претставници на сите вклучени и засегнати 
институции за презентација на наодите од истражувањето, укажување на 
проблемите и извлекување заклучоци за идни набавки во услови на криза.  

 

https://www.ccc.org.mk/images/stories/pg1mk.pdf
https://www.ccc.org.mk/images/stories/covid-19-2.pdf
https://www.ccc.org.mk/images/stories/pb22mk.pdf
https://www.ccc.org.mk/images/stories/pb22mk.pdf
https://www.opendata.mk/Home/TekstualniDetails/120?Category=2

ПРИСПОСОБУВАЊЕ КОН КЛИМАТСКИТЕ ПРОМЕНИ ПРЕКУ СПРЕЧУВАЊЕ НА КОРУПЦИЈАТА 

ВО ЈАВНИТЕ НАБАВКИ (2022)  

Проектот е во насока на воведување праведни политики за животна средина и 
одржлива зелена транзиција преку намалување на корупциските влијанија врз 
зелените јавни набавки. 
 

  

Во текот на 2022 година:  
» Спроведени се мониторинг и истражување преку кои се идентификувани 

ризиците од корупција во јавните набавки поврзани со заштитата на животната 
средина и можните корупциски влијанија врз малата примена на т.н. зелени 
набавки;  

» Изработени се и објавени извештај од мониторингот и истражувањето, како и 
документ за јавни политики за поттикнување на спроведувањето на зелените 
јавни набавки и спречување на корупцијата во процесот;  

» Организирани се две дебати со засегнати страни, едната со 16 претставници на 
граѓански организации од областа на заштитата на животната средина и на 
борбата против корупцијата и другата со 40 претставници на сите засегнати и 
вклучени страни како Министерството за животна средина и просторно 
планирање, Министерството за финансии, Бирото за јавни набавки, Државниот 
завод за ревизија и Државната комисија за спречување на корупцијата.  

» Организирани се обука за користење и работење со големи бази на податоци, 
седница на Собранието и годишен ритрит за членовите на Платформата на 
граѓански организации за борба против корупцијата.  

Проектот се спроведе во партнерство со 14 невладини организации од Платформата на 
граѓански организации за борба против корупцијата, а беше финансиски поддржан од 
Фондација Отворено општество - Македонија. 

 
 

 

https://www.ccc.org.mk/images/stories/zelenimkd.pdf
https://www.ccc.org.mk/images/stories/zeleni2mkd.pdf

ДИЈАЛОГ СО ГРАЃАНСКИТЕ ОРГАНИЗАЦИИ – ПЛАТФОРМА ЗА СТРУКТУРНО УЧЕСТВО ВО ЕУ 

ИНТЕГРАЦИИТЕ, ПРОЕКТ ФИНАНСИРАН ОД ЕВРОПСКАТА УНИЈА ВО РАМКИТЕ НА 

ПРОГРАМАТА ЗА ПОДДРШКА НА ГРАЃАНСКОТО ОПШТЕСТВО ЗА МЕХАНИЗАМ ЗА СЕКТОРСКО 

ВМРЕЖУВАЊЕ (2019-2022)  

Проектот овозможува суштинско и структурно учество на граѓанското 
општество, кое ги изразува ставовите на граѓаните, со цел да влијае на клучните 
секторски реформи во процесот на пристапување кон ЕУ. 

  

Во текот на 2022 година:  
» Изработени се и објавени извештаи во сенка за работењето и ефектите од 

работењето на три секторски работни групи: за управување со јавните финансии, 
за транспорт и за конкурентност и иновативност, како дел од вкупно 11 извештаи 
во сенка изработени во рамките на проектот од сите вклучени партнерски 
организации;  

» Учество и соработка во промоција на извештаите и важноста на учеството на 
граѓанските организации во механизмите и процесите на пристапување на 
земјата кон ЕУ.  

https://www.ccc.org.mk/index.php?option=com_content&view=article&id=498%3A-2021-&catid=17%3A2012-02-23-22-02-23&Itemid=93&lang=mk

Проектот се спроведува во партнерство со Фондацијата Отворено општество - 
Македонија (како водечка организација), Реактор – Истражување во акција и Евротинк – 
Центар за европски стратегии.  

ПОДДРШКА НА ПРОЦЕСОТ НА КО-КРЕИРАЊЕ НА НАЦИОНАЛНИОТ АКЦИСКИ ПЛАН ЗА 

ОТВОРЕНОТО ВЛАДИНО ПАРТНЕРСТВО 2021-2023 – ПРОЕКТ ФИНАНСИРАН ОД 

МУЛТИДОНАТОРСКИОТ ФОНД НА СВЕТСКА БАНКА ЗА ПОДДРШКА НА ЗЕМЈИТЕ-ЧЛЕНКИ И 

ЛОКАЛНИТЕ СУБЈЕКТИ КОИ УЧЕСТВУВААТ ВО ОТВОРЕНОТО ВЛАДИНО ПАРТНЕРСТВО (2020-
2021) 
 
Проектот го засилува процесот на ко-креирање на Акцискиот план за ОВП 2021-
2023; го подобрува квалитетот на ангажманот и дијалогот за ко-креирање; 
вложува посебни напори за да се допре до недоволно застапените групи; го 
зајакнува процесот за разгледување и приоретизирање на заложбите и 
обезбедува следење и мониторинг на усвоениот Акциски план преку работните 
групи на Мрежата на граѓански организации за ПОВ.  

 
Во 2022 година:  

» ЦГК активно учествува со членство во Советот за координација и следење на 
процесот на Партнерството за отворена власт;  

» ЦГК активно учествува во работата на Мрежата на граѓански организации за ПОВ 
во која членуваат 77 организации и фондации од земјата;  

» ЦГК спроведе обука за градење капацитети на членовите и замениците-членови 
на Советот за координација и следење на процесот на Партнерството за отворена 
власт;  

» ЦГК учествува на регионалните и меѓународните состаноци за размена на 
информации, практики и градење капацитети во организација на меѓународниот 
секретаријат за ПОВ;  

» ЦГК активно учествува во работните групи за спроведување на заложбите од 
Акцискиот план за ПОВ 2021-2023. 

Проектот се спроведува во партнерство со Фондацијата Отворено општество Македонија 
(како водечка организација) и Здружението за еманципација, солидарност и еднаквост 
на жените (ЕСЕ) од Скопје.  
  

https://ovp.gov.mk/wp-content/uploads/2021/07/NAP5-PARTNERSTVO-ZA-OTVORENA-VLAST-2021-2023-_-potvrden-od-Vlada-26.10.2021.pdf

